Judiho 1 i Judiho 1

Judihomi Utipiho
Kimandi+ Judithomi
Utipimandap+ Nesipihande

Kimandi utipimandi Judiho jipatipiyahandisi
ko piwiha komiha windi jipatimaise.
Iyataahandi kandi Matiyuhomi  piwiha

usaaha 13:55 haatthuni ami Maakihomi
piwiha wusaaha 6:3 haatihuni ahotisthaapi

isthiya mmoniwi gwinyaawaawi Judimo
kimo Jisaasihomi saingiho Mariyaahaatami
mwaahoe tiwi gwinyaawaayopo. Isi sandap+ ko
Jisaasihomi saingiho ipotihore. Komi utipihandi
ipotihandaatihapi Pitaaho isihiya asireti
asiwa katiwunjohiwaiwaapi katati ahiyataise.
Aihi ami Judihoaisangi piwiha naasikaapit
gwinyaataati utiptho kimo jipatipiyahore. Isi
naasikura kimandi utipimandi jipatipiyahande.
Sura jipatipaisura kinaungwiha 66-67 A.D. hura
utipimandi kimandi jipatipiyahande.

Kima Piwima Judiho Utipiho
Jipatipiya  Niwusoaasisawihiyai  Gaahuraare
Undindihandapihaare

1 Nini Judihonini Jisasi  Kiraisihomi
otipipatihonine. Aindi nini Jemisihomi
saingihonine. Sahi Kiraisihomi isihiyaati
Autaahaatiho komihiyaatimatitaatiwi  aimi
gaatati nasamaati ami ko nyami Apiho
Autaahaatiho maariho nasamihi ami Jisast



Judiho 2 ii Judiho 4

Kiraisiho jainjatisawihiyaatapi utipiho kimo

jipatipaindi nusoaasataayo. 2 Nini sapi
gaapundataayo Autaahaatiho sangi gaahati
kasisati jatatamanati jainjatitando. Iyati

ami ko sangi sami maariho omayititihi bipi
yatihisititandihandi nasamitando. Nasanyonihi
ami sahi isthiyaist maariho numwitaatiwihandi
waati waati anyaap+ kaitaatiwo.

Isihiya Maipihiya Autaahaatihomi Piwihai
Nepi  Ipihatiwimaitaatiwihiya  Kiraisihomi
Isihiyaamihatihi Nasohitihandapihaare

3 Nisi naisthiyaati  Kiraisihopé  nisa-
taiwi  giwunyaahohiyihiyaate, Nini  jihi
pihindi  gwinyaati  waati  maaritataayo
Autaahaatiho nyangi japihi nanyamaitandi
otipipati kaindihandapi utipiho sapi
jipatipaitondo. Jihi saindihoninisi wani nini
anditisaiti utipiho saindi jipatipiyataayo.
Sahi kop# giwunyaahohiyihiyaatangi
giwunyaitaatiwihandi Autaahaatiho
nasamindihandi sahi windi namaamapi
anitiwi  isiwatiwise. Anitiwi  isiwatiwi
piwiha jaipipa ami piwiha nehihapa nasonihi
kapai nemapise. 4 Sandi apaapimaato,
isthiya saiwihiya piwiha nehiha jaiwitiha
katiwunjohiyihiyaapi aimehura Autaahaatiho
satati katise. Isihiya saiwihiyai Autaahaatiho
neti piwihetemahonihi kiya piwiha nepi
owetitaapo, tati katisawihiya aim# noaatiwi sahi
Kiraisihop# giwunyaahohiyihiyaatamihatihi
nasopo. Isiya siya  Autaahaatihoai
ahosumwapihiyaare. Aiwi ami Kkiya

Autaahaatiho nehi ko sawahometirihiretapt
isihiyai kiya wapa kamaiwi nehihandi gaahandi
kawindihandi nepi kiyaami maipihapa
ainjotahapetemapi+ apipaahi maipihapa usihiya
asthiya ambipati naminiwi timaamaipi+
kiyawaayopo.  Aiwi nyami Awaisiho Jisast
Kiraisiho nyangi nyainjatisthoai pohipiwiwi
ahosumwapihiyaare.

5 Jithura  Awaisiho kaiwaiwaapi sahi
aimi mmoniwi nasesipatahiyaate.
Mmoniwihiyaatitihihandi kandi sahi kaiwaapi
japihi gwinyaitaatiwi ninié sangi kasatataato.
Jthura Isiraherihiyai Autaahaatiho japihi
numwaati numwaasi yandihiwati naihi

Isipthandi namasi nowaayopo. Aihi ami
kiyaami  wusaisi  ipotihura  Autaahaatiho
tiwati  nemataise, kopi windi  baiwi

gimaawunyaahohiyihiyai. 6 Ami sahi aimi
mmoniwi  gwinyaapihiyaate, = Autaahaatiho
komi otipipatihiya yamihapataatihapihiyai
kawindihandapo. Siya otipipatihiya enjerihiyai
Autaahaatiho otipipati nunyati ahiwisataise.
Nunyati ahiwihi kati kaiwi baiwi kataatihi
bimimopo. Kiya sawanaami maatimaatihiraahi
kati kiyaami otipipatisuni ami bimohipipihuni
namawaayopo. Aihi ami sandapi Autaahaatiho
kiyaist  ipipthaiwa  senihandi  apipaahi
watipihaiwa nasisoaari ahotitandihaiwaara
wisasatt napusihi wapihi apipaahi
aungwohandi asihatahapihi napundawaayopo.
Sapihi apipaahi asihatimbipihi napundawa
jatawaayopo, Autaahaatihomi asistha awaisiha
Jisaasiho japihi nasonihura kiya piwiha

naitaatiwo. 7 Aihi ami isihiya aunahipihauri
Sotomihandaahuni Gomoraahandaahuni
ami aunahipihaiwa kaurami deti ahetiwai-
waaraahiyauni Autaahaatihomi otipipatihiya
yamihapataatihapihiyaamataiwi naasikati
kiyawaayopo. Kiya maipthaiwa pihitiwi
kaiwi ami ambipati timaamaitohiwaiwaami
wiwa apipaahi ainjotati titihimetahaiwa
kiyawaayopo. Saiwi kiya kiyauhi Autaahaatiho
kaiwaapundati sistha namaayotati kaanihi
tithistha nusoaasihi noti tihati kiyaisinihi
owemataise.

Isi saiwa jihura siyati Autaahaatiho
kaiwimaiwa isthiya maipthaiwa napaitiwi
kiyohiyihiya Autaahaatiho siyahoso, tiwi
mmoniwi yaitaatiwi kiyataise. 8 Aihi ami
isthiya siya naasikati kaiwi yapepati kihaiwa
kihaiwa mmoniwi Autaahaatiho nyangi wapa
yapepata nanyisihe, tiwi nepi maipihaiwa
kaiwi kiya sawanaami ambipatisi nepi
nosasawaayopo. Aiwi ami kiya Autaahaatihomi
watipihandisi ahosumapo. Aiwi ami Kkiya
Autaahaatihomi otipipatihiya apipaahi gaahiya
jihiya yamihapataatihi bimohiyihiyaap+
maipihapa katiwi sisipitiwihiyaare. 9 Satiwi
kiyaap+ sisipihitauhihandi kandi ami
Autaahaatihomi otipipatiho jitho awaisiho
yamihapataatihi bimisiho Maikoriho
Mosesihomi  ambipatapi  Bwaasirihirisami
sanimi, ninié naitaano nini naitaano, nimi
itthinamaami sura ko yamihapataatihapi
otipipatiho enjeriho Bwaasirihiri maipiha
kaundati itthimundise, owetise. Ko

Bwaasirihiri nehi saundataase. “Awaisiho
gist itihitati kinyi windi piwaamaatipi bipi

namihaape,” hititaise undataase. 10 Iyataati
ami isiya siya kahapaamapipa kiya moniwi
ami# namusesipatahapaapi maipihaiwa
katiwi apipaahi sisipitiwihiyaare. Iyataati
ami siya kohasipitho gwinyaitandihandi
owehapaamataiwihiyaare. Kiyaari nehi
kiyaami  ambipatami  maaritindihandami
watipithandaatihi bindawa usihiya asihiya
ambipati naminiwi  timaamaitohirihireti
japepihiriwihiyaare. Saiwi kiya kiyohitimandi
kandaahi sawanaist neti daahi nusopisasataise.
11 Ese! Isthiya siya apipaahi naapihandi
yaawihandi awaindihandi nepi napwititaapo,
jthura Keniho kaimumwaani kiyawaayowo.
Aiwi ami kiya Baaramihomataiwi nawiho
naitaatiwihandapi waati gwinyaapihiyaare.
Aiwi kiya nawiho naitaatiwihapa wapa
kaitaatiwi waati gwinyaapihiyaare. Aiwi
ami Kkiya Koraahomataiwi Autaahaatihoai
pohipiwiwi ahosumwapihiyaare. Isi ko Koraaho
nosasinati owetipatamataiwi naasikati kaiwi
nosasiniwi owetitaapo.

12 Nahateweti sahi Autaahaatihomi
isthiyaisawi ahoyaniwi nandapa tihiwi naniwi

sahi maariho naminihohitthandi ususaati
nepi ausaapi nasoaaniwi  bimohipipihi
kiya napiwi Autaahaatihomi ndiheti
maipihaiwa ainjotahaiwa kaiwihiyaare.
Aiwi ami kiya nehi sawanaapaahihi
gwinyapeniwi nandapa awaimbipa isihiya
tihiwi nanihohipipihamataiwi mamaawisawiya

nandapa naniwihiyaare. Saiwiya siya tiwipati
ikwaatipihati wipati owehati mbipa tiwihaati
nemasipatamataiwihiyaare.  Aiwi ami kiya
ipati kati yandipiho ningoaitandihuraatihihandi
kandi yandipiho namingosipatamataiwihiyaare.
Iyataati ami isiya siya ipati tambatihirt
damipatisawi nawopi yotauhi  apipaahi
awaipitamasipatamataiwihiyaasi kiya yataira
kiyaanihi napwitaapo. 13 Aiwi ami kiya
durihiri nonasayati waati tiwayaati sisipati
ahaipatamataiwi maipihaiwa mamaawisawiya
autaahinjaawi auta kaiwihiyaare. Aiwi
ami kiya kaumbwaati titihi kaatami
daihira  yamihapataatihi  biyati  namoti
asihi naipatamataiwihiyaare. Kiya saiwa
kiyohiwimaiwaapi Autaahaatiho aunahipati
apipaahi asahatati apipaahi maipihati kiyaapit
gwinyaati ahiyataise, kiya nuwi kata ambipati
maariho apipaahi yaawihandi kiyaanihi
nasisoaari newaatitaatiwo.

1415 Enokiho SO Adaamihoaapihapi
namoyaatimi napiwi ko ikwiwihitiritihi
wihinirami yahuraapihi noaipasihore. Ist
ko isthiya siya maipihiyai kiyaamiheti
nusoaipaitandihandapi Autaahaatiho
koai neti nunjihi satati katise: “Nini
Awaisihoai iwinjataayo ko komi otipipatihiya
yamihapataatihi  bimohiyihiya  taahiyihiya
ambipati owehandisati maasi napihi isthiya
siya Autaahaatihoai ahosumwapi maipihaiwa
kaiwi, ami Autaahaatihopi maipihaiwa katiwi
sisipitohiyihiyai sahi saiwi saiwihiyaate, undati
neti piwihetemati kiyaisi yaawati naanihandi

wihoaanihandi numwitando.” tise. 16 Aiwi ami
kiya Autaahaatihopuni ami isthiya usaapuni
kiyai nusoaipasiwaiwaapi itihitiwihiyaare.
Aiwi ami kiya kiyaami ambipati maariho
maaritati  windosihi  gwinyaahohirihireti
japepihiriwi kaiwihiyaare.  Aiwi ami Kkiya
maahomwaani tipipapi konyahitiwi iwiriwi
piwaatiwi nyahi gaahiyaaniso, tiwi sawana
naimaatiniwihiyaare. Aiwi ami kiya isthiyaist
piwiha gaaha jipiyaha kaundiwihiyaare, kiya
kiyai niwupwaasaihi kiyaami gwinyaapi
maaritohipipa kaitaatiwo.

Kima Piwima Kiraisihomi Isihiya Baiwi
Bimitaatiwihiretapihaare

17 lyataati ami sahihi sahi Kiraisihopt
giwunyaahohiyihiyaati nist naisihiyaate,
ipoti wiwa noaipaitandihaiwaapi Jisaasihomi
otipipatihiya komi piwiha otipipati nunyati
natausaasisawihiya kasatohiha sahi japihi
gwinyaapise. 18 Kiya Jisaasihomi otipipatihiya
aposerihiya ko Lkaiwaiwa mmoniwi nepi
kaiwi  nuwipinjohiyihiya  sangisi  satiwi
kasatopo. “Asistha ipotihaiweti isihiya
sangi  sisipisatitaatiwihiya  noaipaitaapo,”
satopo. Siya isiya Autaahaatihoai ahosumwapi
nehi titihi kiya gwinyaahohirihireti
japepihiriwi kaiwihiyaare. 19 Iyataati ami
isiya siya Autaahaatihomi isihiya maast
timaamaitotihandi nepi yiyandihemapi
tipitapaahaariwihiyaare.  Iyataati isiya siya
Autaahaatihomi Itiptho Gaaho apipaahi

owehiya titihi kiya sawanaami gwinyaapi
maaritohirihireti kaiwi bitotawaahiyaare.
20Kiya taawi saisaiht ami sahi nist naisthiyaatt
Kiraisihopi giwunyaahohiyihiyaate, sahi kopi
giwunyaahohitihandi waati waati watipitati
noaipane. Aiwi ami sahi Autaahaatihomi Itipiho
Gaaho neti gisunyaati anditisaihonihireti ami
Itiptho koraah+ gaapundiwise. 21 Aiwi ami sahi
saiwi mmoniwise, Autaahaatiho nyangi maariho
nanyinyataise tiwo. Aiwi sahi Autaahaatiho
sangi maariho nasamindihandaatihi nandaap+
katihi bimaawise ami sangi ko maariho
nasamito. Aiwi sahi nyami Awaisiho
Jisasi Kiraisiho nasati sangi gaahati kasisati
jatatamanati maariho nasanyati, ami sahi
asitimatitaatiwihandi nasamita jatiwise.
Nasanyonihi nepi sahi asiyihiyaatimatiwi
kiyaatinthi bimitaatiwo. 22 Aiwi ami isthiya
Kiraisihopi nehi masihonji giwunyaapi windi
anditimitiwi, ami maariho yiyahwi gwinyaapi
nitanohiyihiyai  sahi maariho  asipiwiwi
anditiwipise. 23 Iyataati ami isthiya usa aimi
sisthaapthi nuwi tihoaatitaahetawaayopo. Isi
kiyai sahi sisthaambi aipi japihi nepise. Nepi
sahi kiyai saundiwi, maipihaiwa kamaiwi japihi
napiwise, undiwi keti japihi numwaapise.
Iyawaawi ami isihiya usaisi sahi maariho
nunyawi ami gaahati kawiwise. Saiwi
gaahati kawisawaahandi kandi ami kiyaami
maipihaiwaapi sahi sawanaati jatiniwo.
Kiyaami maipthaiwa ainjotati titihimetahaiwa
kiyaamiheti noti namanati watipitahiyaast
kaiwa sangi nasamwaitaist sahi kaiwaap+ yaiwi

kaiwai ahosumwapise.

Nyahi Autaahaatihoai Gaahone Undaati Mepi

Autaahemwaitihaawo = .
24 Autaahaatiho nyangi japihi nanyamaasihoai

nyahi mepi autaahemwaitihaawo. Ko
sangi biyati jatatamanati jainjatonihi sahi
Kiraisihop# giwunyaahohitihand# windi
namap+ timaamihaitaapo. Ami ko sangi
komi nausainjitihandi gaahandaatihi
nasamaasi niyonihi komi ndiheti maipihaiwa
owehiyaati  ainahiyihiyaati  awaindihandi
maarititaapo. 25 Iyataati Autaahaatiho nehi
naasohihi so bindataise.  Bindataati nyami
Awaisiho  Jisasi Kiraisihomi otipipataahi
nyangi japihi nanyamaasihoe. Nyangi
ko japithi nanyamaasihoai nyahi mepi
autaahemwaitihaawo. Ko Jihi Awaisthoematati
bimoti ami ko watipihaiwa nahatewaisahosi
ami ko jihi awaistho mitihoematati nahatewai
jatane. Iyataati saiwa komi watipihaiwa
nahatewaisa aimehuraapi bimaami nasati
ami wani kimuraisangi bimoti ami ipotisangi
jinjapihi konihi bimaami nutaise. Akite.

